
ᑐᓐᓂᖁᑕᐅᔪᑦ ᓄᓇᕘᒥ ᐆᒪᔪᓕᕆᔨᖅᔪᐊᒃᑯᑦ ᑲᑎᒻᒪᔨᖏᓐᓄᑦ 

ᐱᔾᔪᑎᒋᓪᓗᒍ 

 

ᖃᐅᔨᒪᑎᑦᑎᔾᔪᑎ:  X              ᐃᓱᒪᓕᐊᒃᓴᖅ:  
 

 

ᐱᔾᔪᑎᖓ:ᑲᓇᑕᒥ ᐆᒪᔪᖕᓂᒃ ᑭᓪᓕᓯᓂᐊᖅᑎᖏᓐᓄᑦ ᖃᐅᔨᓴᖕᓂᕕᓂᖏᑦ  

ᓯᒡᔭᕆᐊᒧᑦ  

 
 

 ᖃᓄᐃᓕᖓᓚᐅᕈᓯᖓ:  ᓯᒡᔭᕆᐊᖅ ᖃᐅᔨᓴᖅᑕᐅᓚᐅᕐᑐᖅ  ᐆᒪᔪᖕᓂᒃ 

ᑭᓪᓕᓯᓂᐊᖅᑎᒃᑯᖏᓐᓄᑦ ᑲᓇᑕᒥ  ᒪᐃᖑᑎᓪᓗᒍ 2012ᒥ.  ᑲᑎᒻᒪᔨᕋᓛᑦ 

ᐊᑐᓕᖁᔨᓚᐅᖅᑐᑦ ᑖᑦᓱᒥᖓ ᑎᖕᒥᐊᖑᔪᒥᒃ ᑎᑎᕋᖅᑕᐅᖁᓪᓗᒍ 

ᐃᓱᒫᓗᓐᓇᖅᑐᒧᑦ ᐱᔾᔪᑎᒋᓪᓗᒍ ᑖᓐᓇ ᑎᖕᒥᐊᑉ ᑕᑯᔭᐅᒐᔪᒃᐸᓚᐅᕐᑐᖅ 

ᐊᓪᓛᓘᓐᓃᑦ ᐊᒥᓱᕕᒃᔪᐊᕌᓘᕙᓚᐅᕐᑐᑦ ᐊᒃᑐᖅᑕᐅᓂᖃᓚᐅᖕᒪᑕ 

ᖃᒃᓰᓐᓈᕈᕖᖓᕐᑐᑎᒃ ᐱᔾᔪᑎᒋᓪᓗᒍ ᑎᖕᒥᐊᖅᑕᐅᕕᒃᔪᐊᖃᑦᑕᓚᐅᖕᒪᑕ 

ᐊᖑᓇᓱᑦᑕᐅᓪᓗᑎᒃ.  ᐊᖑᓇᓱᓐᓂᖅ ᓄᖃᖅᑎᑕᐅᓯᒪᓕᕐᑐᖅ ᑲᓇᑕᒥ 

ᒥᐊᓕᒐᖕᓂᓗ ᑭᓯᐊᓂᓕ ᐊᒥᓲᓂᖏᑦ ᓱᓕ ᐊᑉᐸᓯᓗᐊᕐᑐᐃᑦ 

ᑕᐃᑦᓱᒪᓂᐅᕙᔪᔪᒥᒃ ᑖᒃᑯᐊ ᑎᖕᒥᐊᑦ ᑐᖁᑕᐅᕙᓚᐅᖅᑎᓐᓇᒋᑦ.  

ᓇᔪᒐᖃᖏᓐᓂᖏᑦ ᐅᑭᐅᒃᑯᑦ ᓇᔪᖅᐸᒃᑕᖏᓐᓂᒃ ᐊᓯᖏᓐᓄᑦ ᐊᑐᖅᑕᐅᖕᒪᑕ 

ᒥᐊᓕᒐᐅᑉ ᓂᒋᐊᓂᒃ ᐊᒻᒪᓗ ᑎᖕᒥᕕᒋᖃᑦᑕᖅᑕᖓᑎᒍᑦ ᐅᑉᐱᕆᔭᐅᔪᖅ 

ᐊᖏᓛᒥᒃ ᐊᒃᑕᖕᓇᕈᑎᒋᔭᖓᑦ.   

 

ᐊᑐᓗᐊᖑᐊᖕᒪᑕ ᐊᐅᓚᑦᑕᐅᔭᕆᐊᖃᖕᓂᖏᓐᓂᒃ ᐊᔾᔨᒌᖏᑦᑐᓂᒃ 

ᐃᓱᒫᓗᒋᔭᐅᔪᐃᑦ ᐊᒻᒪᓗ ᐱᑕᖃᑐᐃᓐᓇᕆᐊᖃᖕᓂᖏᓐᓄᑦ ᐊᒃᑐᖅᑕᐅᓗᑎᒃ 

ᐊᒃᑕᖕᓇᕐᑐᓄᑦ ᐱᔾᔪᑎᒋᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 

ᓱᕈᓐᓇᖅᑐᓄᑦ. 
 

ᐆᒪᔪᐃᑦ ᐃᓄᓴᓪᓕᓗᐊᖁᓇᒋᑦ ᐱᖁᔭᖓᒍᑦ, ᐱᑕᖃᖏᑦᑐᖅ 

ᐱᔭᐅᑕᐃᓕᒪᖁᔭᐅᒐᑎᒃ ᐊᐅᓚᑕᐅᓗᓂᓗ ᓇᔪᒐᖓᑦ ᑕᒪᒃᑯᓄᖓ ᐆᒪᔪᓄᑦ 

ᑎᑎᕋᖅᑕᐅᓯᒪᔪᓄᑦ ᐃᓱᒫᓗᓐᓇᖅᓯᔪᓂᒃ.  ᐱᑕᖃᖅᑐᖅ 

ᐋᕿᒃᓯᒋᐊᖃᖕᓂᐅᔪᒥᒃ ᐊᐅᓚᑦᓯᓂᖕᒥᒃ ᐸᖕᓇᐅᑎᐅᔪᒥᒃ ᐅᑭᐅᑦ ᐱᖓᓱᑦ 

ᐃᓗᐊᓂ ᑎᑎᕋᖅᑕᐅᓯᒪᓕᖅᑎᓪᓗᒍ ᐆᒪᔪᖅ. 



 

ᑎᖕᒥᐊᑉ ᖃᓄᐃᑦᑑᓂᖓ 

 

ᓯᒡᔭᕆᐊᖅ ᒥᑭᓗᐊᕋᓂ ᓯᒡᔭᖕᒥᐅᑕᐅᔪᖅ ᑲᔫᓪᓗᓂ ᐊᐅᐸᕈᔪᑦᑐᖅ ᓂᐊᖁᖓ 

ᓵᖓᓗ.  ᐃᓴᕈᖏᑦ ᑐᓄᐊᓗ ᑲᔫᓪᓗᑎᒃ ᕿᓐᓂᖅᑕᓪᓛᔪᑦ.  ᐊᖑᑎᕕᐊᑦ 

ᓯᒡᔭᕆᐊᑦ  ᑲᓇᑕᒥ ᒥᐊᓕᒐᐃᓪᓗ ᓄᓇᖁᑎᖏᓐᓂᒃ ᑲᑎᓲᑦ ᑕᑯᒥᓇᕋᓱᓲᑦ 

ᐊᖕᓇᕕᐊᓄᑦ  ᓄᓕᐅᖅᐸᓪᓕᐊᓕᖅᑎᓪᓗᒋᑦ. 

 

ᓯᒡᔭᕆᐊᖅ ᓄᓕᐅᓲᑦ ᖁᑦᓯᑦᑐᒥ ᑲᓇᓐᓈᓂ ᕋᓴ, ᐊᓛᔅᑲ ᐊᒻᒪᓗ ᑲᓇᑕᐅᑉ 

ᕿᑎᐊᑕ ᐅᐊᓐᓈᓂ.  ᐅᑭᐅᒃᑯᑦ ᒥᐊᓕᒐᐅᑉ ᓂᒋᐊᓄᑦ ᐊᐅᓪᓛᓲᑦ.  ᓯᒡᔭᕆᐊᑦ 

ᓇᓂᔭᐅᓲᑦ ᐅᐊᓐᓈᓂ ᑲᓇᑕᐅᑉ ᒥᐊᓕᒐᖕᓂᓗ, ᓄᓕᐅᖅᑎᓪᓗᒋᑦ 

ᓄᓇᑐᐃᓐᓇᖕᒥᒃ ᔫᑳᓐ ᓯᓈᖓᓂ, ᓄᓇᑦᓯᐊᖕᒥ ᐊᒻᒪᓗ ᓄᓇᕘᒥ, ᐊᓪᓛᓘᓐᓃᑦ 

ᖁᑦᓯᑦᑐᒥ. 

 

ᓇᔪᒐᖃᖏᑦ ᐊᓯᖏᓐᓄᑦ ᐊᑐᖅᑕᐅᓕᖕᓂᑯᖏᓐᓄᑦ, ᓱᕋᑦᑕᐅᔪᑦ ᐊᒻᒪᓗ 

ᒥᑭᓪᓕᑎᑕᐅᓂᖏᑦ ᓄᓇᖏᑦ ᐅᑉᐱᕆᔭᐅᔪᑦ ᐱᔾᔪᑕᐅᓗᐊᖑᐊᖕᓂᖏᓐᓄᑦ 

ᐊᒃᑐᖅᑕᐅᔾᔪᑎᒋᔭᖏᑦ ᓯᒡᔭᕆᐊᑦ.  ᐅᖅᓱᐊᓗᐃᑦ ᒑᓴᓖᓪᓗ 

ᐱᕙᓪᓕᐊᓂᖏᓐᓄᑦ ᐅᑭᑦᑕᖅᑐᒥ ᐊᒃᑐᖅᑕᐅᒍᑎᒋᑐᐃᓐᓇᕆᐊᓕᖏᑦ 

ᓄᓕᐅᖅᕕᖏᑕ ᓇᔪᒐᖏᑦ.  ᐱᑕᖃᕈᓐᓃᖕᓂᖓᑕ ᐃᕖᒃᑕᓖᑦ ᓄᓇᐃᑦ 

ᖃᓪᓗᓈᑦ ᓄᓇᖓᓐᓂ ᓯᒡᔭᕆᐊᓂᒃ ᐊᑐᓕᖅᑎᒃᓯᓂᖏᓐᓂᒃ ᐃᓄᓐᓄᑦ 

ᑲᒪᒋᔭᐅᓂᑯᐃᑦ ᐅᑯᓄᖓ ᓂᕿᒃᓴᓕᐅᖅᑐᓄᑦ ᐊᒃᑐᐃᑐᐃᓐᓇᕆᐊᓖᑦ 

ᑎᖕᒥᐊᓂᒃ ᐱᕈᖅᑐᓕᐅᖅᑎᓄᑦ ᐃᓚᑦᓴᓕᕆᐅᑎᓄᑦ. 

 

ᐊᓪᓗᕆᐊᕈᑕᐅᓂᐊᓕᖕᒥᔪᑦ: 
 

ᑖᓐᓇ ᓇᐃᓈᖅᓯᒪᔪᖅ ᑲᓇᑕᒥ ᑭᓪᓕᓯᓂᐊᖅᑏᑦ ᑲᑎᒻᒪᔨᖏᑦ ᐅᖃᖅᑐᑦ 

ᓯᒡᔭᕆᐊᑦ ᐃᒪᐃᓕᖕᓂᕋᖅᑕᐅᔪᑦ ᐃᓱᒫᓗᓐᓇᖅᓯᓂᖏᓐᓂᒃ 

ᑲᑎᒻᒪᓚᐅᖅᑎᓪᓗᒋᑦ ᒪᐃᒥ 2012ᒥ 

 

ᑖᒃᑯᐊ ᑲᓇᑕᒥ ᑭᓪᓕᓯᓂᐊᖅᑏᑦ ᑲᑎᒻᒪᔨᖏᑦ ᑐᑭᑖᓪᓚᕆᑉᐸᑕ 

ᖃᓄᐃᓕᖕᓂᖏᓐᓂᒃ ᐅᓂᑳᖓᓂᓪᓗ, ᐅᑭᐊᒃᓵᖑᓕᖃᑦ ᐱᔭᐅᒋᐊᖃᓛᖅᑐᑦ, 

ᑐᓂᔭᐅᓂᐊᖅᑐᖅ ᒥᓂᔅᑕᒧᑦ ᐊᕙᑎᓕᕆᔨᖅᔪᐊᑯᓐᓄᑦ. 



 
 

ᐊᕙᑎᓕᕆᔨᖅᔪᐊᒃᑯᑦ ᑲᓇᑕᒥ ᐊᑐᓕᖁᔨᓂᖏᓐᓂᕆᕙᒃᑕᖏᓐᓂᒃ 

ᖃᐅᔨᒋᐊᖕᓂᐅᔪᓂᒃ ᐃᒫᒃ ᐱᓂᐊᖅᑐᐃᑦ ᐊᐅᓪᓚᑎᒃᓯᓗᑎᒃ 

ᖃᐅᔨᒪᒍᑎᒃᓴᐅᔪᓂᒃ ᑲᑎᕐᓱᖅᓯᒪᔪᓂᒃ ᓄᓇᕘᒥ ᓄᓇᓕᖏᓐᓄᑦ 

ᓯᒡᔭᕆᐊᖃᖅᑐᓂᒃ ᑐᓂᔭᐅᓗᑎᒃ  ᖃᐅᔨᒪᒋᐊᕈᑎᒃᓴᓂᒃ ᖃᓄᐃᓂᕆᔭᖏᓐᓂᒃ 

ᐊᒻᒪᓗ ᐱᕕᖃᖁᓪᓗᒋᑦ ᖃᐅᔨᒪᔭᖏᓐᓂᒃ ᑐᓂᓯᒍᓐᓇᕐᓗᑎᒃ 

ᐊᐱᕆᒍᓐᓇᕐᓗᑎᓪᓗ ᓯᕗᓂᐊᒍᑦ ᐃᖃᓇᐃᔭᖃᑎᒋᓗᒋᑦ ᖃᓄᖅᑑᕈᓐᓇᓂᖕᒥᒃ 

ᑲᑎᒪᒋᐊᖃᖕᓂᐊᖕᒪᖔᑕ.  
 

ᓄᓇᓖᑦ ᖃᐅᔨᑲᖅᑕᐅᓂᐊᕐᑐᐃᑦ ᐊᑕᔪᖅ ᑖᒃᓱᒧᖓ ᑎᑎᖃᒧᑦ.  ᐊᔾᔨᖏᓐᓂᒃ 

ᖃᐅᔨᒋᐊᖕᓂᐅᔪᒥᓂᖕᓂᒃ ᑐᓂᔭᐅᓂᐊᕐᑐᐃᑦ ᐱᔭᕇᖅᐸᑕ (ᑎᑎᖃᖅ, 

ᐸᐃᑉᐹᖑᓗᓂ ᐊᒻᒪᓗ ᕿᓪᓕᖅᑑᓗᓂ ᐅᓂᒃᑳᖅ). 

 

ᑲᓇᑕᒥ ᐆᒪᔪᓕᕆᔨᒃᑯᑦ ᑐᓂᓯᓂᐊᖅᑐᐃᑦ ᖃᓄᐃᓕᔭᐅᓯᒪᓕᖕᒪᖔᑕ 

ᑲᑎᒻᒪᔨᓄᑦ ᑭᖑᓪᓕᖅᐹᒥ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᑲᑎᒻᒪᔨᖏᑦ 

ᖃᓄᐃᓕᒻᒪᖓᑕ ᐊᒻᒪᓗ ᐅᓂᒃᑳᒥ ᑐᓂᓯᓗᑎᒃ ᐊᓯᔾᔨᖕᒪᖔᑕ ᑕᐃᑲᖓᑦ 

ᑐᓂᔭᐅᓚᐅᖅᑎᒪᔪᓂᒃ ᓯᑎᐱᕆᐅᑎᓪᓗᒍ. 

 

ᐋᕿᓱᕐᑕᖓ: 

ᓖᓴ ᐱᐅᕆ 

ᑲᓇᑕᒥ ᐆᒪᔪᓕᕆᔨᒃᑯᖏᓐᓂᒃ, ᐃᖃᓗᓐᓂ     ᐋᒐᓯ 17, 2012    

 

 


